
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

CF99 1NA 

7 Medi 2023 

Annwyl Peredur, 

Rwy’n ysgrifennu i roi gwybod ichi y bydd cyfarfod o’r Pwyllgor Sefydlog Rhyngweinidogol ar 
Gyllid yn cael ei gynnal ar 20 Medi yn Llundain. 

Bydd y cyfarfod yn canolbwyntio ar flaenoriaethau economaidd a chyllidol. Byddaf yn pwyso 
ar Brif Ysgrifennydd y Trysorlys i roi eglurder ynghylch sut y mae dyfarniadau cyflog y sector 
cyhoeddus yn cael eu hariannu yn Lloegr, ac a fydd hyn yn arwain at gyllid canlyniadol i 
Gymru. Rwyf wedi bod yn ceisio cael yr wybodaeth hon yn y chwe mis diwethaf, ac roedd 
darparu’r wybodaeth yn un o’r ymrwymiadau a oedd yn deillio o gyfarfod diwethaf y 
pwyllgor. 

Gan fod Datganiad Hydref y DU wedi’i gadarnhau ar gyfer 22 Tachwedd, byddaf yn egluro’r 
anawsterau y mae hyn yn eu hachosi o ran paratoi cyllideb ddrafft Llywodraeth Cymru, yn 
ogystal â’r goblygiadau o ran yr amser a ganiateir ar gyfer craffu. Byddaf hefyd yn gofyn eto 
i Lywodraeth y DU ddarparu’r cymorth angenrheidiol i ddiogelu gwasanaethau cyhoeddus 
ac ymateb i bwysau chwyddiant, cyflogau a chostau yn ogystal â materion fel RAAC. 
Byddwn hefyd yn trafod pwysau ariannu a hyblygrwydd cyllidebol. 

Yn ogystal, bydd gennym eitem ar ddiogelu ffynonellau ynni, gan adeiladu ar drafodaethau 
yng nghyfarfod diwethaf y Pwyllgor gyda ffocws ar rôl seilwaith rhwydwaith a’r grid, yn 
ogystal â blaenoriaethau ar gyfer buddsoddi mewn technolegau ynni adnewyddadwy sy’n 
dod i’r amlwg.  

Yn sgil cam gweithredu sy’n deillio o’r cyfarfod diwethaf, bydd gofyn i Weinidogion gytuno ar 
y fersiwn ddiwygiedig o Gylch Gorchwyl a Gweithdrefnau Gweithredu’r Pwyllgor y mae 
swyddogion wedi bod yn eu hadolygu dros yr haf. 

Byddaf hefyd yn cynnal cyfarfod dwyochrog â Phrif Ysgrifennydd y Trysorlys i drafod 
pwysau ar wariant sy’n benodol i Gymru a’r rhagolwg economaidd, yn ogystal â chymorth ar 
gyfer cymunedau diwydiannol. 

 
Byddaf yn adrodd i’r Pwyllgor ar ganlyniadau’r cyfarfod. 
 
 
Yn gywir, 
 
 

 
 
 
 
Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government  


